ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ԵՎ ԳՆՄԱՆ ԸՆԹԱՑԱԿԱՐԳ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի ընդունման անհրաժեշտությունը (նպատակը)
[bookmark: _gjdgxs]ՀՀ կառավարության որոշման նախագիծը բխում է Հայաստանի Հանրապետությունում 2022 թվականին դեկտեմբերին Մանկական Եվրատեսիլ 2022 երգի մրցույթի կազմակերպման աշխատանքների անհրաժեշտությունից, ինչը իրականացվելու է Հայաստանի հանրային հեռուստաընկերություն ՓԲ ընկերության (այսուհետ՝ Ընկերություն) կողմից՝ ՀՀ կառավարության պահուստային ֆոնդից հաշվին: 
[bookmark: _Hlk117687889]Հարկ է նշել, որ Ընկերության կողմից նախորդ փուլով ներկայացվել ու ՀՀ կառավարության 2022 թվականի հոկտեմբերի 24-ի թիվ 1642-Ն որոշմամբ հավանության էին արժանացել «Մանկական Եվրատեսիլ 2022» երգի մրցույթի կազմակերպման ծախսերի մի մասի հաշվարկներն ու հիմնավորումները՝ 2,299,604.1 հազ. դրամ (ներառյալ ԱԱՀ) ընդհանուր արժեքով, ընդ որում հաշվի առնելով կազմակերպչական աշխատանքների իրականացման սեղմ ժամկետները՝ սույն որոշմամբ սահմանվել է տեխնիկական սարքավորումների (LED էկրաններ, լուսային ապահովման սարքավորումներ, ալյումինե կոնստրուկցիաներ և էլեկտրական ճախարակներ Էլեկտրական գեներատորներ, լուսային սարքավորումների կառավարման համակարգեր, հեռուստատեսային հատուկ տեխնիկա) վարձակալական, սպասարկման ու դրանցով նկարահանման ծառայությունների ձեռքբերումն իրականացնել «Գնումների մասին» օրենքի 23-րդ հոդվածի 1-ին մասի 2-րդ կետով նախատեսված ընթացակարգով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման թիվ 1 հավելվածի 21-րդ կետի 1-ին ենթակետի «դ» պարբերության, 32-րդ կետի 5-րդ ենթակետի և 71-րդ կետի 1-ին ենթակետի «ա» և «զ» պարբերությունների դրույթները, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի «գ» պարբերության պահանջները»:
Սույն հիմնավորմամբ Ընկերության կողմից ամփոփվել ու հաշվարկվել են մրցույթի կազմակերպման մնացած ծախսերը՝ կազմակերպչական աշխատանքների ծավալների ու առանձնահատկություններից ելնելով նախատեսելով նաև այլ չնախատեսված ծախսեր: Հարկ է նշել, որ նմանատիպ մեծամասշտաբ միջոցառումների կազմակերպման ընթացքում հնարավոր են այնպիսի ծախսեր, որոնց կանխատեսումը օբյեկտիվորեն իրատեսական չէ, ուստի Ընկերությունը ջանքեր կգործադրի մրցույթի կազմակերպման շրջանակներում ի հայտ եկած չնախատեսված ծախսերն իրականացնել նախատեսված ընդհանուր բյուջեի շրջանակներում կամ վերջիններիս ֆինանսավորման նպատակով փնտրել այլընտրանքային ֆինանսավորման աղբյուրներ: 
 Հաշվի առնելով մրցույթի իրականացման սեղմ ժամկետները՝ սույն հիմնավորմամբ ևս Ընկերության կողմից առաջարկվում է օտարերկրյա որոշ մատակարար կազմակերպություններից տեխնիկական սարքավորումների ու առանձնահատուկ բեմական կոնստրուկցիաների վարձակալական ու սպասարկման ծառայությունների ձեռքբերումը նույնպես իրականացնել «Գնումների մասին» օրենքի 23-րդ հոդվածի 1-ին մասի 2-րդ կետով նախատեսված ընթացակարգով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն թիվ 1 հավելվածի 21-րդ կետի 1-ին ենթակետի «դ» պարբերության, 32-րդ կետի 5-րդ ենթակետի և 71-րդ կետի 1-ին ենթակետի «ա» և «զ» պարբերությունների դրույթները, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի «գ» պարբերության պահանջները: Մասնավորապես դա վերաբերում է արտադրական անհրաժեշտությունից ելնելով Pro Cinema բուլղարական ընկերությունից ձեռքբերվող էլեկտրական գեներատորների հավելյալ քանակների վարձակալությանն ու սպասարկմանը (մոտ 39.0 հազ. եվրո), լեհական ATM System Sp. Z.o.o. ընկերությունից ձեռքբերման ենթակա ձայնային սարքավորումների վարձակալական ու սպասարկման ծառայություններին (մոտ 793.3 հազ եվրո), լուսային սարքավորումների կառավարման ծրագրային ապահովման գծով գերմանական Raphael Demonthy ընկերությունից ձեռքբերման ենթակա ծառայություններին (մոտ 116.4 հազ. եվրո), բեմական հրավառության և հատուկ էֆեկտների ապահովման գծով պորտուգալական IgnitionConcept ընկերությունից ձեռքբերման ենթակա ծառայություններին (մոտ 136.5 հազ. եվրո), ինչպես նաև բելառուսական Local Team ընկերությունից բեմական հատուկ կոնստրուկցիաների վարձակալության ու սպասարկման (մոտ 950.0 հազ. ԱՄՆ դոլար) և դրանց համալրման, ամրակցման և դեկորատիվ ձևավորման գծով ՀՀ-ում կատարման ենթակա աշխատանքները (մոտ 330.0 մլն ՀՀ դրամ), որոնք նախատեսվում է իրականացնել համանման միջոցառումների կազմակերպման ոլորտում փորձառություն ունեցող «Սթեյջ Սթայլ» ՍՊԸ-ի կողմից: 
Այսպիսով, Ընկերության կողմից «Մանկական Եվրատեսիլ 2022» երգի մրցույթի կազմակերպման շրջանակներում ներկայացված մնացած ծախսերի ընդհանուր գումարը (ներառյալ տեխնիկական սարքավորումների, բեմական կոնստրուկցիաների ու դեկորատիվ ձևավորման ծառայությունները) կազմում է 2,248.8 մլն ՀՀ դրամ, առանց ԱԱՀ, իսկ ԱԱՀ-ով գումարը կազմում է 2,698.6 մլն ՀՀ դրամ՝ հիմք ընդունելով ներկայացված ամփոփ հաշվարկները: Իսկ «Մանկական Եվրատեսիլ 2022» երգի մրցույթի կազմակերպման շրջանակներում նախատեսված ընդհանուր ծախսերը կկազմեն 4,998.2 մլն ՀՀ դրամ, ներառյալ ԱԱՀ:
Հաշվի առնելով այն հանգամանքը, որ Ընկերությունը նախատեսում է մրցույթի ավարտից հետո ներկայացնել կազմակերպման ընդհանուր ծախսերի գծով փաստացի կատարողականը՝ կից փաստացի ծախսերը հիմնավորող փաստաթղթերով, Ընկերությունը նախատեսում է նաև կազմակերպչական ծախսերի գծով տնտեսման առկայության դեպքում տնտեսված գումարը վերադարձնել ՀՀ պետական բյուջե:   

2.Առաջարկվող կարգավորման բնույթը
Սույն որոշման նախագծով կապահովվի միջազգային հեղինակավոր մրցույթի պատշաճ իրականացումը՝ ապահովելով Հայաստանի բարձր վարկանիշը: 
«Մանկական Եվրատեսիլ 2022» երգի մրցույթի կազմակերպման ծառայությունների մնացած մասի ընդհանուր կանխատեսումային արժեքը կազմում է 2,698,6 մլն ՀՀ դրամ, ներառյալ ավելացված արժեքի հարկը: Հաշվի առնելով նաև ՀՀ կառավարության 2022 թվականի հոկտեմբերի 24-ի թիվ 1643-Ն որոշմամբ հատկացված գումարը՝ մրցույթի կազմակերպման ընդհանուր արժեքը կկազմի 5,046.3 մլն ՀՀ դրամ, ներառյալ ԱԱՀ:
ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ ու լրացումներ կատարելու անհրաժեշտություն չի առաջանում: 

4.Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունման արդյունքում ՀՀ 2022 թվականի պետական բյուջեի պահուստային ֆոնդի հաշվին կիրականացվի 2,698,577.5 հազար դրամ ծախս: 
 
 Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և /կամ այլ ռազմավարություններ

Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.9 «Մշակույթ» մասի դրույթներից:

